
				এই পাতাটির মুদ্রণ সংশোধন করা প্রয়োজন। 
সেকাল আর একাল ԳS.
কিন্তু ঘরে যে প্রদীপ জ্বলিতেছিল। তাহা একেবারে ভুলিয়া গিয়াছিলেন।
অতঃপর সে কালের রাজকর্ম্মচারীদিগের বর্ণনা করিতে প্রবৃত্ত হইতেছি। ইংরাজের আমলের প্রথমে আমলাদিগের বড় প্রাদুর্ভাব ছিল। এক এক জন আমলার উপর অনেক কর্ম্মের ভার থাকিত। তাহারা অনেক টাকা উপাৰ্জন করিতেন। এক এক জন দেওয়ান বিপুল অর্থ উপাৰ্জন। করিয়া গিয়াছেন। ঢাকা নগরের এক জন দেওয়ানের কথা এইরূপ শুনা যায়, তিনি আহারের সময় একটি প্রকাণ্ড ঘণ্টা বাজাইয়া দিতেন, নগরের সমুদায় বাসাড়ে লোক সেই ঘণ্টার রব শুনিয়া তাহার বাসায় আসিয়া আহার করিত। তখন ঐ সকল, পদ এক প্রকার বংশপরম্পরাগত ছিল। এক জন দেওয়ানের মৃত্যু হইলে প্রায়ই তাহার সন্তান অথবা অন্য কোন ঘনিষ্ঠ সম্পৰ্কীয় লোক দেওয়ান হইত। শুনা আছে, কলিকাতার নিকটবর্ত্তী কোন গ্রামবাসী এক দেওয়ানের মৃত্যুর পর তাহার সপ্তদশ-বৎসর-বয়স্ক কনিষ্ঠ ভ্রাতা কাণের মাকড়ী ও হাতের বালা খুলিয়া দেওয়ানী করিতে গেলেন। সাহেবেরা তাহাদিগের দেওয়ানদিগের প্রতি কিরূপ ব্যবহার করিতেন, তাহা পূর্বে বলিয়াছি। সে সময়ে উৎকোচ লইবার বাড়াবাড়ি ছিল। শুদ্ধ বাঙ্গালীরা যে উৎকোচ লইতেন এমন নহে, বড় বড় সাহেবেরাও উৎকোচ লাইতেন। এখন সেরূপ নহে। এ বিষয়ে অবশ্যই উন্নতি
দেখিতেছি।
পরিশেষে সে কালের ধনী লোকদিগের বর্ণনা করা হইতেছে।
ইহারা অত্যন্ত বদ্যান্য ছিলেন। পুষ্করিণী খননাদি পূর্ত্তকর্ম্মে

	        এই পাতাটি অন্য কোনো ভাষায় উপলব্ধ নয়।

